
ТАҚРИЗ
ба автореферата диссертатсияи номзадии Амирқулов Нуриддин 
Амирқулович дар мавзуи «Вижагиҳои ғазали Симини Беҳбаҳонй» барон 
дарёфти дараҷаи илмии номзади илми филология аз рӯйи ихтисоси 
10.01.03 - Адабиёти кишварҳои хориҷии Аврупо, Осиё, Африқо, сокинони 
бумии Амрико ва Австралия(адабиёти форсй). - Душанбе, 2023.

Диссертатсияи таълифнамудаи Амирқулов Нуриддин Амирқулович 
дар таҳқиқи вижагиҳои жанрию мавзуии ғазали шоири машҳури 
адабиёти муосири Эрон Симини Беҳбаҳонӣ, аз лиҳози илмӣ пажуҳиши 
пурарзиш ва саривақтй арзёбӣ мешавад. Доираи афкору равишҳои 
маърифатии ашъори Симни Беҳбаҳонӣ хеле фарох буда, дар қолаби 
осори илмию адабӣ матраҳ гардидаанд, ки ҳар кадом ба таври алоҳида 
шоистаи омӯзишу таҳқиқ мебошанд. Аҳамият ва зарурати таҳқиқи 
ғазалиёти Симини Беҳбаҳонӣ хазинаи маърифатиеро мемонанд, ки 
онҳоро метавон аз нигоҳҳои гуногун мавриди баррасй қарор дод. Дар ин 
замина масъалаи муҳимме, ки ба пажуҳиши алоҳида ниёз дорад, таҳқиқи 
вижагиҳои жанрию мавзуии ғазалиёти Симини Беҳбаҳонӣ мебошад, ки 
ин равиш дар шинохти ҷанбаҳои маърифатй ва орову афкори адиб 
заминай мусоидро фароҳам меоварад.

Дар замони муосир муроҷиат ба осори Симини Беҳбаҳонй аз ҳама 
туна таъсироти сиёсиву мафкуравӣ нисбатан раҳо ёфта, равандҳои адабй 
ва осори илмиву бадеии ӯ нисбат ба давраҳои қаблии омӯзиш 
воқеъбинона мавриди баррасй ва омӯзиш қарор дода шудааст, ки 
Амирқулов Нуриддин Амирқулович дар ин раванд аз зумраи фаъолони 
ин мубоҳисаву мунозираҳо мебошад.

Бояд қайд намуд, ки аввалин мақолаҳои пажуҳишй дар боби 
шинохти Симини Беҳбаҳонӣ ҳанӯз дар нимаи дуюми солҳои 60-уми 
садаи XX дар собиқ Иттиҳоди Шӯравӣ аз ҷониби муҳаққиқи рус В.Б. 
Кляшторина оғоз ёфта, он маҳз ба робитаи устувори талаботи нави 
илмй бо муҳимтарин дастовардҳои адабиётшиносй дар замони шӯравй 
роҳ кушод. Мавриди зикр аст, ки бархе аз мунаққидон, муҳаққиқон, 
муаррихон ва адибон аз маводди осори ин шоири бузург ҷанбаҳои 
гуногуни таҳқиқи илмиро бо биниши танқидй муроҷиат намуда, осори 
ӯро манбаи омӯзиши равишҳои шеъри суннатй ва шеъри муосири 
форсизабонон ҳисобида, саҳми ин Симини Беҳбаҳониро дар ташаккули 
шеъри суннатии адабиёти форсии тоҷикӣ махсус таъкид намоем.

Диссертант бори аввал дар заминай маводди осори Симини 
Беҳбаҳонӣ масъалаҳои умумии назарии адабиётшиносии тоҷик дар 
ҳудуди давраи мушаххас, Симини Беҳбаҳонӣ дар манзари нақди адабй ва

дар ин замина вазъи ӯазали форси дар идаврони Машрутиява 
навовариҳои шоир дар ғазалт муосир таҳлилу баррасй намуда, ба 
натоиҷи хеле назаррас дастёб гардидааст.

Рисола аз муқаддима, се боб, хулоса ва китобнома иборат буда, 
онро аз рӯи маводди пажӯҳишӣ ва ҳалли амиқи масоили мавриди таҳқиқ 
тадқиқоти илмии анҷомёфта ҳисобидан мумки'н аст.

“Зиндагинома ва эҷодиёти Симини Беҳбаҳонӣ” боби якуми рисола 
буда, он аз се фасл иборат мебошад. Муҳаққиқ дар ин боб масоили 
муҳити таълиму тарбият ва устодон, мусофират ва касби камол, мероси 
адабии шоир ва осори шоир дар манзари накди адабӣ, омӯзиш, 
рисолати тарғибу ташфиқ, роҳнамой ва ҷаҳонбинии Симини 
Беҳбаҳониро мавриди баррасй қарор додааст. Муҳаққиқ дар ин боб 
кӯшидааст, замони мариди тадқиқро бештар дар асоси дарадаи 
ҷаҳонбинии шоир ва устодону пайравони шоир фаро гирифта, ин 
равандро як падидаи густурдаи зиндагиномаи шоир муаррифи намояд.

Боби дугами рисола “Вазъи ғазали форси дар даврони Машрутия” 
унвон дошта, дар он масоили анъанаҳои ғазалсароӣ дар даврони 
Машрутия, жанри ғазал дар эҷодиёти шоирони ҳамасри шоир, ғазар дар 
эдодиёти шоирони пайрави мактаби Нимо ва ғайра мавриди пажӯҳиш 
қарор дода шудааст.

Дар боби сеюми рисола “Вижагиҳои жанри ғазал дар эҷодиёти 
Симини Беҳбаҳонй” - навовариҳои шоир дар ғазал, масъалаи таносуби 
андешаву мазмуну муҳтво ва оҳангу зарби мусиқӣ мавриди баррасй 
қарор гирифтааст. Муҳаққиқ дар ин боб тамоюлҳои ғоявию иҷтимой, 
сохтор ва муҳтавои ғазалҳои шоир ва мушаххасоти он, вижагиҳо ва 
ҷустуҷӯҳои бадей ва сабки нигориши шоирро баррасй менамояд.

Автореферат бошад моҳияти рисолаи мазкурро пурра ифода 
мекунад ва сабку забони он ҳам ба талаботи илмӣ ҷавобгӯй мебошад. Бо 
вуҷуди ин дар фишурда баъзе ғалатҳои имлой, услубй ва забонй ба назар 
мерасад.

Бояд қайд кард, ки дар адабиётшиносии даврони Истиқлол бори 
аввал вижагиҳои жанрию мавзӯии ғазалиёти Симини Беҳбаҳонӣ дар 
шакли рисолаи алоҳида таҳқиқ шуда, рисола дар пажӯҳиши 
масъалаҳои алоқаманд ба вижагиҳои жанрию мавзӯӣ аз ҷиҳати илмӣ 
пажӯҳиши тоза ва анҷомёфта мебошад.

Бо вуҷуди ин дастовардҳо дар тадқиқоти мазкур баъзе нуқсонҳои 
ҷузъӣ ба назар мерасад:

1. Дар рисола масъалаи истиқболи шоирони баъдй нисбати 
навовариҳои Симини Беҳбаҳонӣ нишон дода мешуд, аҳамияти илмии 
таҳқиқоти мазкур бештар намоён мегардид.

2. Яке аз вижагиҳои ғазалиёти шоир масъалаи забои ва услуби он 
мебошад, ки дар рисола дар ин боб ишорае ҳам ба назари мо нарасид.

3. Дар рисола хатогиҳои техникй ба назар мерасад ва ислоҳи онҳо 
барои дар шакли монография таҳия ва нашр намудани муаллиф муфид 
хоҳад буд.

Ин нуқсонҳои ҷузъии ишорашуда ҳеч гоҳ сатҳи илмии рисолаи 
мазкурро коҳиш намедиҳад ва умедворем, ки аз ҷониби унвонҷӯ мавриди 
таваҷҷуҳ қарор гирифтани онҳо боиси такмил ёфтани сатҳи илмии 
тадқиқоти анҷомдодашуда хоҳад гашт.

Ин рисола ба сифати як асари тадқиқотиву таҳқиқӣ дар мавзӯи 
адабиётшиносӣ барои муҳаққиқини соҳаи забоншиносӣ, адабиётшиносй, 
назмшиносй ва каломи бадеъ судманд ва ҷиҳати боз ҳам дақиқ омӯхтану 
баррасй намудани ин равандҳои адабй мусоидат хоҳад кард.

Таҳқиқоти Амирқулов Нуриддин Амирқулович таҳти унвони 
“Вижагиҳои ғазали Симини Беҳбаҳонӣ” ҳамчун тадқиқоти анчомёфта, 
комилан ба меъёри рисолаи номзадй мутобиқат буда, ба талаботи КАО- 
и назди Президента Ҷумҳурии Тоҷикистон ҷавобгӯ аст ва муаллифи он 
сазовори дарёфти дараҷаи илмии номзади илмҳои филология аз рӯи 
ихтисоси 10.01.03 - Адабиёти кишварҳои хориҷии Аврупо, Осиё, Африқо, 
сокинони бумии Амрико ва Австралия(адабиёти форсй) мебошад.

Номзади илмҳои филологӣ, 
мудири шуъбаи Шарқи Миёна 
ва Наздики Института омӯзиши 
масъалаҳои давлатҳои Осиё ва Аврупои 
Академияи миллии илмҳои Тоҷикистон Зиёев Субҳиддин 

Насриевич

Суроға: 734025, Ҷумҳурии Тоҷикистон, 
шаҳри Душанбе, хиёбони Рӯдакӣ, 33.
Е - mail: rakesh-23@mail.ru
Сомонаи муассиса: www.osiyoavrupo.tj
Тел: (+992) 92-704-09-08; (+992) 919-81-02-12.
Факс: (+992-37) 2-34-49-88.

Имзои Зиёев С.Н.-ро тасдиқ мекунам:
з

Нозири калони кадрҳои
Институты омӯзиши масъалаҳои 
давлатҳои Осиё ва Аврупои
Академияи иилии илмҳои Тоҷикистон

03.01.2024.

